Гуырдзыстоны закъон 
Æфсæддон æнæмæнг службæйы æмгъуыды аргъæвды æмбырды тыххæй   
(2023 азы 1 июлы уавæрæй)

    Статья 1. Иумæйаг уагæвæрд 
Ацы закъон Гуырдзыстоны Конституцийы 67-æм статьяйы, «Æмбырды системæйы бындурты тыххæй» Гуырдзыстоны закъоны æмæ «Æфсæддон хæсы æмæ æфсæддон службæйы тыххæй» Гуырдзыстоны закъонмæ гæсгæ бæрæг кæны æфсæддон æнæмæнг службæйы æмгъуыды аргъæвды æмбырды бæрцад, фиддоны фæткы æмæ уавæрты. 

Гуырдзыстоны 2018 азы 31 октябры закъон №3611 – веб-фрас, 21.11.2018 аз.
    Статья 2. Æфсæддон æнæмæнг службæйы æмгъуыды аргъæвды æмбырды æмбарынад  
Æфсæддон æнæмæнг службæйы æмгъуыды аргъæвды æмбырды фиддон Гуырдзыстоны паддзахадон бюджетмæ, кæцы фыст æрцæудзæн «Æфсæддон хæсы æмæ æфсæддон службæйы тыххæй» Гуырдзыстоны закъоны 30-æм статьяйы фыццаг пункты «г» дæлпунктæй æркастгонд æфсæддон æнæмæнг службæйы æмгъуыды аргъæвыны барæй спайдакæнынæн. 

    Статья 3. (Ист у)

Гуырдзыстоны 2006 азы 30 июны закъон №3429 - ссм I, №27, 17.07.2006 аз., ст. 225
    Статья 4. Æфсæддон æнæмæнг службæйы æмгъуыды аргъæвд  
1. Ацы закъонæй сфидаргонд æфсæддон æнæмæнг службæйы æмгъуыды аргъæвды æмбырды фиддон у ацы азы æрсидтонты æфсæддон æнæмæнг службæйы æмгъуыды аргъæды бындур.
2. Ацы азы æрсидтонты рдыгæй æфсæддон æнæмæнг службæйы æмгъуыды аргъæвды рæвдзыты æмбырды цауы муниципалитеты мэрийы, æмæ горæт Тбилисы  муниципалитеты – горæт Тбилисы муниципалитеты районы уагдоны æмбæлон структурон иуæджы гæсады гоймаг уый сæрмагонд хъуыддагмæ бахæссы æмбæлон фыст æмæ ацы æмбырды фиддоны бæлвырдгæнæн документ. 
Гуырдзыстоны 2011 азы 24 ноябры закъон №5293 - веб-фрас, 08.12.2011аз.
Гуырдзыстоны 2014 азы 29 июлы закъон №2558 - веб-фрас, 08.08.2014 аз.
Гуырдзыстоны 2017 азы 26 июлы закъон №1256 - веб-фрас, 29.07.2017 аз.
    Статья 5. Æфсæддон æнæмæнг службæйы æмгъуыды аргъæвды æмбырды фадыг   
1. Æфсæддон æнæмæнг службæйы æмгъуыды аргъæвды æмбырдтæ æфсæддон æнæмæнг службæмæ æрсидыны дæлбаруæвæг гоймагæн 18 мæймæ æмгъуыды аргъæвды тыххæй уыдзæн фидинаг 2000 (дыууæ мин) ларийы.  

2. Ацы статьяйы фыццаг пунктæй æркастгонд барæй гоймагæн йæ бон у спайда кæна æрмæст дыууæ хатт, фæлæ иуыл фылдæр 25 азы кармæ.   
3. Кæд æмгъуыды аргъæвды бары спайда кæнын ныхмæвæрд у ацы статьяйы 2-аг пункты домæнтæм, уæд гоймагæн урæд æрцæудзæн æмгъуыды аргъæвдæй пайдакæныны бар æмæ йæм æрсиддзысты æфсæддон æнæмæнг службæмæ.  
Гуырдзыстоны 2006 азы 30 июны закъон №3429 - ссм I, №27, 17.07.2006 аз., ст. 225
    Статья 6. Æфсæддон æнæмæнг службæйы æмгъуыды аргъæвды æмбырды Гуырдзыстоны паддзахадон бюджетмæ фиддоны фæтк  
1. Æфсæддон æнæмæнг службæйы æмгъуыды аргъæвды æмбырды 90%-ы фыст цæуы Гуырдзыстоны паддзахадон бюджетмæ, фæлæ 10%-ы та – æмбæлон муниципалитеты бюджетмæ.

2. Æфсæддон æнæмæнг службæйы æмгъуыды аргъæвды æмбырды фиддоны æмгъуыд бæрæггонд цæуы  Гуырдзыстоны хицауады скъуыддзаг рахастæй.
3. Æфсæддон æнæмæнг службæйы æмгъуыды аргъæвды æмбырдæй  райсинаг æфтиæгты прогнозон гуырахстыты сбæрæг кæныны æмæ ацы æфтиæгты райсыныл цæстдарды æххæсткæныны нысанæй муниципалитет æрвыл азы 1-аг августмæ Гуырдзыстоны финансты министрадмæ сфидаргонд фæткæй бавдисдзæн æмбæлон хыгъдлæвæрдты ацы æмбырдæй иннæ бюджетон азы райсинаг æфтиæгты прогнозон гуырахстыты тыххæй. 
Гуырдзыстоны 2003 азы 7 майы закъон №2230 - ссм I, №12, 21.05.2003 аз., ст. 66
Гуырдзыстоны 2004 азы 29 декабры закъон №889 - ссм I, №42, 31.12.2004 аз., ст. 230
Гуырдзыстоны 2011 азы 24 ноябры закъон №5293 - веб-фрас, 08.12.2011 аз.
Гуырдзыстоны 2013 азы 27 сентябры закъон №1390 – веб-фрас, 09.10.2013 аз.
Гуырдзыстоны 2014 азы 29 июлы закъон №2558 - веб-фрас, 08.08.2014 аз.
Гуырдзыстоны 2020 азы 15 июлы закъон №7027 - веб-фрас, 28.07.2020 аз.
    Статья 7. Дайуаг фарстаты равзарыны фæтк  
Æфсæддон æнæмæнг службæйы æмгъуыды аргъæвды æмбырды фиддонимæ баст дайуаг фарстаты скъуыддзаг кæны тæрхондон.  
    Статья 8. Закъоны архайынад  
Ацы закъон архайын райдайæд мыхуыры рацыдæй уайтагъд. 
Гуырдзыстоны президент Эдуард Шеварднадзе  
Тбилис,
2002 азы 21 июнь.

